DAIM NTAWV QHIA TAWM TXOG TXIJ NKAWM SIB NTAUS, HLUAS NKUAJ HLUAS NRAUG UA NRUJ UA TSIV, RAUG QUAB YUAM, LOS YOG MUAJ NEEG SOJ YUS

Lus Nco Tseg Tsis Qhia Tawm Sab Nrauv: Txhua yam ntaub ntawv ntiag tug uas koj tso tawm hauv daim ntawv no yuav muab ceev tseg los ntawm lub koom haum pab cuam vaj tse rau koj nyob raws li kev cai ceev tseg ntaub ntawv hais hauv qab no.
Daim Ntawv No Yog Rau Dab Tsi: Yog tias koj yog ib tug neeg xaub tsev los yog tau ua ntawv thov kev pab cuam vaj tsev nyob, los yog koj thov kev pab hloov tsev nyob los yog txais nyiaj pab cuam nqi xaub tsev nyob hauv qab ib lub koom haum pab, thiab xav thov kev tiv thaiv los ntawm txhooj cai Violence Against Women Act (“VAWA”), koj siv tau daim ntawv no los ua raws li koj tus tswv tsev kev thov koj ua daim ntawv teev tseg tias koj yog ib tug “raug tsim txom”. Daim ntawv no nrog rau daim ntawv " Cov Kev Cai Tiv Thaiv Neeg Xaub Tsev Hauv Qab Txhooj Cai Tiv Thaiv Poj Niam Raug Tsim Txom," Form HUD-5380.  
VAWA tiv thaiv txhua tus neeg thiab tsev neeg tsis hais lawv hnub nyoog, yog poj niam txiv neej, los yog qib muaj txij nkawm yog li cas. 
Yuav tsis kom koj thiab yuav tsis nug los yog tseev kom koj muaj pov thawj los qhia meem tias koj raug tsim txom log raug raws li VAWA kev ua nruj ua tsiv/raug quab yuam tshwj tsis yog tias muaj raws li tau teev tseg nyob rau hauv daim ntawv " Cov Kev Cai Tiv Thaiv Neeg Xaub Tsev Hauv Qab Txhooj Cai Tiv Thaiv Poj Niam Raug Tsim Txom," Form HUD-5380.
Daim ntawv no yog ib txoj hauv kev uas muaj tau rau koj los ua ntawv pov thawj mus rau koj tus tswv tsev vim raug kev tsim txom raws li muaj nyob rau VAWA cov lus hais txog kev ua nruj ua tsiv/raug quab yuam. Yog tias koj xav ua, koj xa tuaj tau ib daim ntawv pov thawj sab nraud uas piav qhia nyob rau hauv daim ntawv Form HUD-5380, hauv ntu uas hais tias, “What do I need to document that I am a victim?”.  Koj tus tswv tsev yuav tsum muab sij hawm li 14 hnub uas qhib lag luam ua hauj lwm (tsis suav vas xaum vas thiv thiab cov hnub so holiday) los teb rov qab rau koj txog lawv daim ntawv thov pov thawj no.
[bookmark: _Hlk133439850]Puas yuav muab kuv li ntaub ntawv ceev cia kom zoo? Thaum twg koj thov kev pov hwm los ntawm VAWA, koj tus tswv tsev yuav tsum ceev cia txhua yam ntaub ntawv uas koj qhia tawm txog cov kev ua nruj ua tsiv/quab yuam VAWA los yog qhov pov thawj tias koj (los sis ib tug hauv koj tsev) yog ib tug raug tsim txom, nrog rau txwv tsis pub qhia tawm cov ntaub ntawv uas koj muab sau rau hauv daim ntawv no. Yuav tsum muab cov ntaub ntawv no cais ntawm koj cov ntaub ntawv xaub tsev nyob. Tsuas pub ib tug neeg ua hauj lwm/tus sawv cev ntawm koj tus tswv tsev los nkag tau cov ntaub ntawv no yog tias (1) muaj laj thawj tsim nyog los nkag saib, (2) koj tus tswv tsev qhi tsi ntsees tias nws tso cai rau ib tug neeg twg los nkag muaj laj thawj, thiab (3) qhov kev pom zoo nkag ntawd yeej raug cai. Cov ntaub ntawv no yuav tsis muab rau lwm tus neeg los yog yuav tsis muab qhia tawm rau ib tug twg sab nraud, tshwj tsis yog tias koj tus tswv tsev (1) tau koj daim ntawv sau tias koj tso cai rau ib ntus twg, (2) tseev kom nkag vim yuav muab coj los siv hais hauv ib rooj plaub raug laij tawm tsev los yog raug tshem tawm hauv qhov kev pab, los sis (3) raws li txoj cai hais kom nkag tau. 
Ntxiv thiab, koj tus tswv tsev yuav tsum ceev cia koj qhov chaw nyob kom tsis txhob muab qhia tawm rau ib tug neeg twg uas tau ua phem los yog hem koj (los sis ib tug twg hauv koj tsev neeg) raws li kev cai VAWA ua nruj ua tsiv/quab yuam tau teev tseg.
Yuav ua li cas yog tias kuv xav tau cov ntaub ntawv no ua lwm hom lus uas tsis yog lus Askiv? Yog xav nyeem daim ntawv no ua lus Mev los yog lwm yam lus, thov tiv tauj [INSERT COVERED HOUSING PROVIDER’S CONTACT INFORMATION; FOR HOPWA PROVIDERS – INSERT GRANTEE NAME AND CONTACT INFORMATION] los yog mus rau hauv [INSERT WEBSITE, IF APPLICABLE]. Koj mus nyeem tau cov ntaub ntawv VAWA uas tau muab txhais tawm nyob rau hauv https://www.hud.gov/program_offices/administration/hudclips/forms/hud5a#4. Yog tias koj hais los yog nyeem ntawv ua lwm hom lus uas tsis yog lus Askiv, koj tus tswv tseev yuav tsum muaj kev pab txhais lus rau koj ntsig txog VAWA cov kev cai tiv thaiv koj (piv txwv li txhais lus thiab/los yog ntaub ntawv txhais lus). 
Kuv puas thov tau kev pab cuam rau cov neeg uas cheem tsum kev pab ntxiv? Yog tias koj xiam oob qhab, koj tus tswv tsev yuav tsum muaj cov kev pab cuam kom tsim nyog rau koj los paub txog cov kev cai, txheej txheem, kev khiav hauj lwm, los yog kev pab kom koj thiaj li mus cuag tau cov kev pov hwm los ntawm VAWA (xws li muab sij hawm ntev zog rau koj ua ntaub ntawv thov los yog pab koj ua ntaub ntawv). Koj yuav thov cov kev pab cuam ntxiv no lub sij hawm twg los tau, tab txawm tias yog koj thawj zaug raug laij tawm tsev. Yog tias koj tus tswv tsev tsis kam lees pab cuam koj rau ib yam twg vim tsis tsim nyog, koj tus tswv tsev yuav tsum pab qhia rau koj paub tias yam twg nws thiaj li pab tau. Koj tus tswv tsev yuav tsum muaj kev sib txuas lus zoo nrog cov neeg uas muaj kev xiam oob qhab. 
Koj puas xav tau kev pab ntxiv? Yog xav tau ntaub ntawv ntxiv txog VAWA thiab yog xav nrhiav kev pab nyob rau koj cheeb tsam, mus rau hauv https://www.hud.gov/vawa.  Yog koj xav tham nrog ib tug neeg pab tawm suab rau cov kev pab cuam vaj tse, tiv tauj [ENTER CONTACT INFO FOR LOCAL ADVOCACY AND LEGAL AID ORGANIZATIONS].  

[bookmark: _Hlk58588913][bookmark: _Hlk58588665]YUAV TSUM YOG TUS NEEG UAS RAUG TXIJ NKAWM SIB NTAUS, HLUAS NKUAJ HLUAS NRAUG UA NRUJ UA TSIV, RAUG QUAB YUAM, LOS YOG MUAJ NEEG SOJ UA TIAV DAIM NTAWV NO

1. [bookmark: _Hlk58589074]Npe ntawm cov neeg raug tsim txom:  ________________________________________________________
2. Koj lub npe (yog tias txawv ntawm tus neeg raug tsim txom): _______________________________________
3. Npe ntawm lwm tus neeg nyob hauv koj tsev neeg:  ____________________________________________
________________________________________________________________________________________
4. Npe ntawm tus ua phem (yog tias koj paub tias nyab xeeb rau koj qhia tawm tauj):_____________________
5. Txoj hauv kev tiv tauj koj zoo tshaj thiab nyab xeeb tshaj yog li cas? (Koj xaiv tau ntau tshaj ib txoj hauv kev.)
Yog tias koj cov ntaub ntawv tiv tauj hloov los sis tsis zoo siv lawm, tiv tauj koj tus tswv tsev.
[bookmark: Check]|_| Xov Tooj    	Tus Xov Tooj: _____________________________________________________
Kaw suab puas tau: 	 |_| Yog		|_| Tsis
|_| E-mail     	Tus E-mail:________________________________________________________
Puas xa tau e-mail: 	 |_| Yog		|_| Tsis
|_| Xa Ntawv	Chaw Nyob Xa Ntawv:_______________________________________________
Puas nyab xeeb rau tswv tsev xa ntawv tuaj: 	|_| Yog		|_| Tsis
|_| Lwm yam	Thov piav qhia:_____________________________________________________
6. Puas muaj lwm txoj hauv kev tiv tauj koj uas nyab xeeb thiab tsim nyog qhia rau koj tus tswv tsev paub? ________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Cov lus txhais tawm txij nkawm sib ntaus, hluas nkauj hluas nraug ua nruj ua tsiv, raug quab yuam, los yog raug soj: 
Txij nkawm sib ntaus (Domestic violence) suav nrog kev ua txhaum loj los yog tej txim me uas yog kev ua nruj ua tsiv los ntawm tus txij nkawm los sis ib tug khub sib hlub yav tag los, uas muaj me nyuam nrog tus neeg uas raug tsim txom ntawd ua ke, uas los ntawm ib tug neeg uas nyob nrog ua ke los sis thaum ub nyob nrog ua ke, los sis kev ua txhaum rau ib tug khub uas xws li yog tus txij nkawm raws li cov kev cai txij nkaum thiab tsev neeg sib ntau tau teev tseg hauv lub nroog ntawd, los yog los ntawm ib tug neeg laus los yog ib tug hluas uas tau kev pov thaiv los ntawm tsab cai tiv thaiv kev ua nruj tsiv ntawm txij nkawm los sis tsev neeg hauv lub nroog ntawd. 
Tus txij nkawm los yog ib tug khub sib hlub yav tag los suav nrog tus neeg uas tau ua txij nkawm sib tham li hluas nkauj hluas nraug nrog tus neeg uas raug tsim txom, mus raws seb nkawd sib paub ntev npaum cas, lawv txoj kev phooj ywg yog li cas, thiab nkawd sib ntsib sib tiv tauj ntau npaum li cas ua ke.
Hluas nkauj hluas nraug ua nruj ua tsiv (Dating violence) txhais tau tias kev ua nruj ua tsiv los ntawm ib tug neeg:
(1) Uas tseem nyob nrog los yog tau nrog yav dhau los ua kev nkauj nraug nrog tus neeg raug tsim txom; thiab
(2) Qhov muaj tseeb ntawm txoj kev nkauj nraug no yuav mus raws cov yam ntxwv no: (i) sib tham ntev npaum cas; (ii) hom kev phooj ywg yog li cas; thiab (iii) sib ntsib sib tiv tauj ntau npaum li cas ua ke.
Raug quab yuam (Sexual assault) txhais tau tias kev ruag yuam deev los sis kov raws li muaj nyob sau hauv Tsoom Fwv, pawg neeg khab, los yog Xeev txoj cai, suav nrog rau lub sij hawm uas tus neeg raug tsim txom ntawd tsis meej pem los lees txais.
Raug soj (Stalking) txhais tau tias nqis tes ua ib yam twg rau ib tug neeg twg uas ua rau nws: 
(1) Ntshai txog nws txoj kev noj qab nyob zoo los yog kev noj qab nyob zoo ntawm lwm tus los sis 
(2) Ntsib kev nyuaj siab ntshai heev.
Kev Ua Pov Thawj Ntawm Tus Neeg Ua Ntawv Thov los yog Neeg Xaub Tsev: Los ntawm qhov koj kos npe rau hauv qab no, kuv ua pov thawj tias txhua ntaub ntawv uas nyob rau daim ntawv no yeej muaj tseeb thiab yog raws li qho kuv paub zoo tshaj thiab nco tau, thiab ib los sis ob tug hauv kuv tsev neeg tau ntsib kev txij nkawm sib ntaus, hluas nkauj hluas ua nruj ua tsiv, raug quab yuam, los yog muaj neeg soj raws li cov lus muab txhais tawm saum no hais.   

Siv Sij Hawm Li Cas Los Ua Tiav rau cov ntaub ntawv no yog kwv yees siv li 20 feeb mam li ua tiav. Qhov no suav lub sij hawm los txheeb ntaub ntawv, rov ntsuam xyuas, thiab qhia tawm. Tej lus xav hais qhia tawm txog lub sij hawm ua cov ntaub ntawv no los sis cov tswv yim txo lub sij hawm ua cov ntaub ntawv no muab xa tau tuaj rau lub chaw nyob Reports Management Officer, QDAM, Department of Housing and Urban Development, 451 7th Street, SW, Washington, DC 20410.  Cov tswv tsev uas nyob hauv qab kev pov thaiv los ntawm VAWA thov tau pov thawj tias tus neeg ua ntawv thov los yog neeg xaub tsev yog ib tug uas raug tsim txom raws li VAWA cov lus teev tseg txog kev ua nruj ua tsiv/raug quab yuam tau hais tseg. Tsoom fwv ib lub koom haum yuav khaws tseg tsis tau cov ntaub ntawv hauv no, thiab tsis tseev kom koj ua tiav daim ntawv no, yog tias tsis muaj ib tug lej tswj xyuas daim ntawv no uas yog tus Office of Management and Budget control number.
